
	ԳՍ/23.3/14775-2023

	Հայաստանի Հանրապետության պետական բյուջեի կատարման նկատմամբ հսկողության 2022 թվականի տարեկան արդյունքների վերաբերյալ հաշվետվությանը հավանություն տալու մասին» ՀՀ կառավարության որոշման նախագծի (այսուհետ՝ Հաշվետվություն) վերաբերյալ հայտնում ենք հետևյալը.
hամաձայն  ՀՀ կառավարության 2015 թվականի մարտի 19-ի թիվ 596-Ն որոշման թիվ 1 հավելվածի 141-142-րդ կետերի՝
     «141. Ավարտված շինարարական օբյեկտի՝ հաստատված նախագծին և նորմատիվատեխնիկական փաստաթղթերի պարտադիր պահանջներին համապատասխանությունը հավաստվում է ընդունող հանձնաժողովի ակտով (այսուհետ` ընդունող հանձնաժողովի ակտ)` համաձայն N 5 հավելվածի N 3-2-1 ձևի, և հիմնավորվում է կատարողական փաստաթղթերով կամ օբյեկտի տեխնիկական վիճակի (շահագործման ենթակա լինելու) մասին համապատասխան հետազննության դրական եզրակացություններով:
    142. Կատարողական փաստաթղթերի փաթեթը կազմում է կապալառուն` տեխնիկական հսկողություն, օրենքով կամ պայմանագրով նախատեսված դեպքերում` հեղինակային հսկողություն իրականացնող անձանց մասնակցությամբ»: 
    Տվյալ դեպքում՝ կատարված աշխատանքների համապատասխանությունը հաստատված նախագծին և նորմատիվատեխնիկական փաստաթղթերի պարտադիր պահանջներին հաստատված է օբյեկտը շահագործման ընդունող հանձնաժողովի ակտերով և տեխնիկական հսկողի կողմից հաստատված կատարողական ակտերով։ 
    Շահագործման ընդունման ակտերով հաստատվում է, որ  շահագործման ընդունման օրվա դրությամբ ճանապարհների վրա որևէ թերություն, այդ թվում՝ ստուգման ակտով արձանագրված թերություններ չեն եղել և ճանապարհները շահագործման են ընդունվել առանց թերությունների։ 
    Մինչդեռ, հսկիչ չափագրման և տեղազննման աշխատանքները, որի հիման վրա կազմվել է ստուգման ակտը, իրականացվել են 2022 թվականի նոյեմբեր ամսին, երբ ճանապարհահատվածներն արդեն իսկ մոտ 2-3 տարի առաջ (Տ-1-51, Հ-21-Վարդաբլուր ավտոճանապարհի կմ0+000-կմ2+000 ճանապարհահատվածը շահագործման  է ընդունվել 29.12.2019թ․, Մ-2, Երևան-Երասխ-Գորիս-Մեղրի-Իրանի սահման միջպետական նշանակության ավտոճանապարհի կմ174+100-կմ182+532 (բացառությամբ կմ181+500 խողովակի հատվածի մոտ 500մ) հատվածի և Մ-2, Երևան-Երասխ-Գորիս-Մեղրի-Իրանի սահման միջպետական նշանակության ավտոճանապարհի կմ190+000-կմ196+000 հատվածի միջին նորոգման աշխատանքները շահագործման  է ընդունվել 10․12․2020թ․, Մ-2, Երևան - Երասխ - Գորիս - ԻԻՀ սահման միջպետական ճանապարհի կմ167+600-կմ174+100 հատվածի հիմնանորոգման աշխատանքները շահագործման  է ընդունվել 29․12․2020թ․) հանձնված են եղել շահագործման։
     Ստուգման ակտով արձանագրված թերությունները վերաբերում են ճանապարհի կողնակներին,  ազդանշանային սյուներին։ Նշված ճանապարհային տարրերի հետ կապված թերությունները ներառված են ՀՀ կառավարության 04․11․2010թ․ թիվ 1419-Ն որոշման մեջ, որպես ճանապարհների շահագործման ընթացքում առաջացած թերություններ, որոնք ենթակա են վերականգնման նույն որոշման շրջանակներում՝ ճանապարհների պահպանման աշխատանքներն իրականացնող կազմակերպությունների կողմից։ Ընդ որում՝ նշված փաստը ընդունել է նաև ստուգում իրականացնող մարմինը, ինչի մասին նշել է հսկիչ չափագրման և տեղազննման աշխատանքներով կազմված ակտերում՝ արձանագրելով, որ  կողնակները ճանապարհի պատվածքի հարթությունից ցածրացել են շահագործման ընթացքում, սակայն ստուգման ակտում, հակասելով ինքը իրեն, արձանագրված թերությունները, առանց որևէ հիմնավորման, որակել է որպես կապալառուների կողմից փաստացի չկատարված աշխատանք։ 
 Այսպիսով, վերոգրյալ փաստական հանգամանքներից բխում է, որ քաղաքաշինության ոլորտի օրենսդրության պահանջների համաձայն՝ ճանապարհները շահագործման ընդունման օրվա դրությամբ համապատասխանել են հաստատված նախագծին և նորմատիվատեխնիկական փաստաթղթերի պարտադիր պահանջներին, իսկ ավելի քան երկու տարի հետո կատարված չափումների արդյունքում արձանագրված թերությունները շահագործման ընթացքում առաջացող և սպասարկող կազմակերպության կողմից վերականգնման ենթակա թերություններ են, ուստի չեն կարող դիտարկվել որպես ճանապարհների շինարարական աշխատանքներն իրականացնող կապալառուների կողմից աշխատանքի փաստացի չկատարում։
Ինչ վերաբերում է Հաշվետվության 8-րդ կետի 3-րդ պարբերությանը, ապա այս կապակցությամբ հայտնում ենք, որ տեխնիկական հսկողություն իրականացնողների կողմից կատարված աշխատանքները սահմանված ժամկետից ուշ ներկայացնելու համար հաշվարկված և ստուգման ակտում նշված տույժերը՝ 370.1 հազ. դրամի չափով վերջիններիս կողմից վճարվել են ՀՀ տարածքային կառավարման և ենթակառուցվածքների նախարարության համապատասխան հաշվեհամարին (վճարման անդորրագրերը կցվում են)։ Ընդ որում առաջարկում ենք նշված պարբերության «307.1 հազ. դրամ» արտահայտությունը փոխարինել «370.1 հազ. դրամ» արտահայտությամբ։
Ելնելով վերոգրյալից՝ առաջարկում ենք Հաշվետվության 8-րդ կետից հանել 1-ին և 2-րդ պարբերությունները, 2-րդ ենթակետը, խմբագրել Հավելված NN 2-ը և 2.1 կետի 7-րդ տողը, իսկ Հաշվետվության 8-րդ կետի 4-րդ պարբերությունը շարադրել հետևյալ բովանդակությամբ.
«Ապահովել ստուգման արդյունքներով արձանագրված 370.1 հազ. դրամի վերականգնումը Նախարարության հաշվարկային հաշվին։
Այսպիսով, ստուգման արդյունքներով արձանագրվել է վերականգնման ենթակա 370.1 հազ. դրամի խախտման փաստ, որը 2023 թվականի ապրիլի 1-ի դրությամբ ամբողջությամբ վերականգնվել է»։
Միաժամանակ խմբագրական առումով առաջարկում ենք.
ա)Հաշվետվության 1-ին կետում «ՀՀ Շիրակի մարզպետարան (այսուհետ՝ Մարզպետարան» արտահայտությունը փոխարինել «Շիրակի մարզպետի աշխատակազմ (այսուհետ՝ Աշխատակազմ)» արտահայտությամբ՝ հիմք  ընդունելով ՀՀ կառավարության  29․12․2022․ թիվ 1550-Լ որոշումը:
բ) Հաշվետվության  8-րդ կետի առաջին մասում լրացնել՝ «Ճանապարհային ցանցի բարելավման ծրագիր» արտահայտությունը:
գ) Հավելված 2-ում «ՀՀ տարածքային զարգացման և ենթակառուցվածքների նախարարություն» արտահայտությունը փոխարինել՝  «ՀՀ տարածքային կառավարման և ենթակառուցվածքների նախարարություն» արտահայտությամբ։
	













































































Առաջարկը ընդունվել է մասամբ: 
Նախագծում կատարվել է համապատասխան փոփոխություն՝ «307.1 հազ. դրամ» արտահայտությունը փոխարինվել է «370.1 հազ. դրամ» արտահայտությամբ:
ա) կետով ներկայացված առաջարկը չի ընդունվել, քանի որ ստուգումը իրականացվել է մինչև ՀՀ կառավարության  29․12․2022․ թիվ 1550-Լ որոշման ընդունումը և այդ ժամանակ մարզպետարանի անվանումը եղել է ՀՀ Շիրակի մարզպետարան:
բ) և գ) կետերը ընդունվել են: Նախագծում կատարվել են համապատասխան փոփոխություններ:

	3. ՀՀ առողջապահության նախարարություն
	15.05.2023թ.

	
	ԱԱ/06.1/10788-2023

	 «Հայաստանի Հանրապետության պետական բյուջեի կատարման նկատմամբ հսկողության 2022 թվականի տարեկան արդյունքների վերաբերյալ հաշվետվությանը հավանություն տալու մասին» ՀՀ կառավարության որոշման նախագծի վերաբերյալ Առողջապահության նախարարությունն առաջարկություն չունի:
Միաժամանակ հայտնում եմ, որ Առողջապահության նախարարության «Ինֆեկցիոն հիվանդությունների ազգային կենտրոն» ՓԲ ընկերությանը վերաբերող  «դրամաշնորհի տրամադրման պայմանագրով հատկացված գումարից արձանագրված ՀՀ պետական բյուջե հետգանձման ենթակա 70,952.7 հազ. ՀՀ դրամից  2,431.1 հազ. դրամն արդեն իսկ 2022 թվականի դեկտեմբերի 1-ին փոխանցվել է ՀՀ պետական բյուջեի` «նախորդ տարիների ՀՀ պետական բյուջեի ծախսերի ֆինանսավորման նպատակով հատկացված գումարի վերադարձ» գանձապետական հաշվին» (վճարման հանձնարարագիրը կցվում է): Հետ  վերադարձված գումարն անհրաժեշտ է նվազեցնել արձանագրված 70,952.7 հազար ՀՀ դրամից, ինչից հետո վերջնական գումարը կկազմի 68,521.6 հազ. դրամ:
	





Ընդունվել է: Նախագծում կատարվել է համապատասխան փոփոխություն:

	4. ՀՀ արդարադատության նախարարություն
	22.05.2023թ.

	
		/27.3/25347-2023

	[bookmark: _Hlk100938592]1.«Հայաստանի Հանրապետության պետական բյուջեի կատարման նկատմամբ հսկողության 2022 թվականի տարեկան արդյունքների վերաբերյալ հաշվետվությանը հավանություն տալու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանում որպես Նախագծի ընդունման իրավական հիմք հղում է կատարվում Հայաստանի Հանրապետության կառավարության 2002 թվականի հուլիսի 11-ի թիվ 1112-Ն որոշմանը: Այս առումով Նախագծի նախաբանն անհրաժեշտ է խմբագրել և նշել հիշյալ որոշման կոնկրետ կետը, որով ՀՀ կառավարությանը նման Նախագիծ ընդունելու լիազորություն է վերապահվում:
2. Նախագծի 1-ին կետում նշված Հայաստանի Հանրապետության պետական բյուջեի կատարման նկատմամբ հսկողության 2022 թվականի տարեկան արդյունքների վերաբերյալ հաշվետվության հավելվածների համարակալումն առաջարկում ենք վերանայել, մասնավորապես համարակալել հերթական արաբական թվանշաններով՝ 1,2,3,4,5 և 6:
3. Նախագծի Հավելված 1-ի (այսուհետ՝ Հավելված 1) գլխագրից առաջարկում ենք հանել «Հաստատում եմ» Հայաստանի Հանրապետության ֆինանսների նախարար Վահե Հովհաննիսյան----------- “ ” --------------- 2023թ.» բառերը:
4. Հավելված 1-ի բաժինների և գլուխների համարակալումն անհրաժեշտ է համապատասխանեցնել «Նորմատիվ իրավական ակտերի մասին» օրենքի 14-րդ հոդվածի 10-րդ մասի պահանջներին, համաձայն որոնց՝ նորմատիվ իրավական ակտի բաժիններն ու գլուխները համարակալվում են արաբական թվանշաններով, իսկ կետերի և ենթակետերի համարակալումը՝ «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջներին:
5. Հավելված 1-ի ողջ տեքստում «ՀՀ օրենք» բառերն իրենց հոլովաձևերով անհրաժեշտ է փոխարինել «օրենք» բառի համապատասխան հոլովաձևերով:
6. Հավելված 1-ն անհրաժեշտ է խմբագրել, մասնավորապես՝ նշել հղում կատարվող ՀՀ կառավարության որոշումների կրճատ անվանումները՝ նկատի ունենալով «Նորմատիվ իրավական ակտերի մասին» օրենքի 17-րդ հոդվածի 7-րդ մասի և 18-րդ հոդվածի 6-րդ մասի պահանջները, որոնց համաձայն՝ ենթաօրենսդրական նորմատիվ իրավական ակտին հղում կատարելիս նշվում են իրավական ակտի կրճատ անվանումը, կետի, ենթակետի կամ պարբերության համարը: Ենթաօրենսդրական նորմատիվ իրավական ակտի կրճատ անվանումը հիշատակելիս դրանում հետևյալ հաջորդականությամբ ներառվում են այդ ակտն ընդունող մարմնի անվանումը, ընդունման տարին, ամիսը, ամսաթիվը, ակտի հերթական համարը, բնույթը և տեսակը:
7. Հավելված 1-ի 1-ին գլխում նշված ՀՀ կառավարության 2012 թվականի փետրվարի 23-ի թիվ 207-Ն որոշման վերնագրում «ֆինանսաբյուջետային» բառն անհրաժեշտ է փոխարինել «ֆինանսական» բառով՝ նկատի ունենալով հիշյալ որոշման վերնագիրը:
8. Հավելված 1-ի 1-ին գլխում նշված ՀՀ վարչապետի 2021 թվականի նոյեմբերի 18-ի թիվ 1310-Ա որոշմամբ հաստատված ծրագրի վերնագրում «կատարման» բառից հետո անհրաժեշտ է լրացնել «նկատմամբ» բառը՝ նկատի ունենալով հիշյալ որոշմամբ հաստատված ծրագրի վերնագիրը: Բացի այդ, հիշյալ գլխում տրվում է ծրագրի կրճատ անվանումը՝ նկատի ունենալով Նորմատիվ իրավական ակտերի մասին օրենքի 21-րդ հոդվածի 4-րդ մասի պահանջները, որոնց համաձայն՝ իրավական ակտում հաճախակի կիրառվող երկար արտահայտությունները նույն իրավական ակտում կարող են սահմանվել կրճատ տարբերակով` իրավական ակտում առաջին իսկ կիրառումից հետո նախատեսելով տվյալ արտահայտության սահմանումը՝ փակագծերում նշելով կրճատ տարբերակը, սակայն 2-րդ գլխում միաժամանակ գործածվում են և՛ լրիվ, և՛ կրճատ տարբերակները: Ուստի, նկատի ունենալով վերոգրյալ կարգավորումը՝ Հավելված 1-ի 2-րդ գլուխն անհրաժեշտ է խմբագրել:
9. Հավելված 1-ի 2-րդ գլխում անհրաժեշտ է ապահովել շաղկապների կիրառման կանոնները, մասնավորապես՝ եթե թվարկված բոլոր պայմաններից բավական է միայն մեկի առկայությունը, ապա գործածել «կամ» շաղկապը, իսկ եթե թվարկված բոլոր պայմանների առկայությունը պարտադիր է, ապա գործածել «և» շաղկապը՝ հաշվի առնելով «Նորմատիվ իրավական ակտերի մասին» ՀՀ օրենքի 16-րդ հոդվածի պահանջները:
10. Հավելված 1-ի 1-ին բաժնի 1-ին գլխի 1-ին կետն անհրաժեշտ է խմբագրել, մասնավորապես՝ հանել 2009 թվականի հուլիսի 10-ի N ՀՕ-160-Ն և 2005 թվականի նոյեմբերի 15-ի N ՀՕ-236-Ն բառերը՝ նկատի ունենալով «Նորմատիվ իրավական ակտերի մասին» օրենքի 18-րդ հոդվածի 3-րդ մասի պահանջները, համաձայն որի՝ օրենքի կրճատ անվանումը հիշատակելիս դրանում նշվում է օրենքի վերնագիրը:
11.Հավելված 1-ի 1-ին բաժնի 1-ին գլխի 2.1-րդ կետում նշված ՀՀ կառավարության 2005 թվականի դեկտեմբերի 29-ի թիվ 2335-Ն որոշմամբ հաստատված կարգի վերնագրում «ծախսերի» բառից հետո անհրաժեշտ է լրացնել «չափերի հաշվարկման և» բառերը՝ նկատի ունենալով հիշյալ որոշմամբ հաստատված կարգի վերնագիրը:
12.Հավելված 1-ի 1-ին բաժնի 1-ին գլխի 2.2-րդ կետում «5-րդ գլխի» բառերն անհրաժեշտ է փոխարինել «հավելվածի» բառով:
13.Հավելված 1-ի 1-ին բաժնի 1-ին գլխի 2.3-րդ կետում և ամբողջ տեքստում անհրաժեշտ է ապահովել «Նորմատիվ իրավական ակտերի մասին» օրենքի 21-րդ հոդվածի 5-րդ մասի պահանջը, համաձայն որի՝ (…) «թվական» բառը և դրա հոլովաձևերը գրվում են ամբողջությամբ:
14. Հավելված 1-ի 1-ին բաժնի 1-ին գլխի 3.1-րդ կետն անհրաժեշտ է խմբագրել, մասնավորապես՝ «6-րդ և 1-ին կետերի» բառերն անհրաժեշտ է փոխարինել «1-ին կետի և 4-րդ կետի 6-րդ ենթակետի», իսկ «որոշմամբ» բառը՝ «որոշման համաձայն» բառերով:
15. Հավելված 1-ի 1-ին բաժնի 2-րդ գլխի 6-րդ կետն անհրաժեշտ է խմբագրել, մասնավորապես՝ հիշյալ կետում հղում է կատարվում ՀՀ կառավարության 2017 թվականի մայիսի 4-ի N 526-Ն որոշմամբ հաստատված «Գնումների գործընթացի կազմակերպման կարգի» 100-րդ կետի 6-րդ ենթակետի գ. պարբերությանը, որն ուժը կորցրած է ճանաչվել ՀՀ կառավարության 2019 թվականի հոկտեմբերի 10-ի թիվ 1422-Ն որոշմամբ:
16. Հավելված 1-ի 1-ին բաժնի 3-րդ գլխի 1-ին կետի 10-րդ պարբերությունում անհրաժեշտ է կոնկրետ նշել, թե խոսքը որ որոշմամբ հաստատված Ծրագրի մասին է:
17. Հավելված 1-ի 1-ին բաժնի 3-րդ գլխի 2-րդ կետի 2-րդ պարբերությունից  անհրաժեշտ է հանել «վերը նշված գրությամբ» բառերը՝ նկատի ունենալով  «Նորմատիվ իրավական ակտերի մասին» օրենքի 17-րդ հոդվածի 5-րդ մասի 1-ին կետի պահանջները:

	


Առաջարկներն ընդունվել են, բացառությամբ 15-րդ կետով ներկայացված առաջարկի, որը չի ընդունվել, քանի որ ստուգմամբ ընդգրկված է նաև մինչև ՀՀ կառավարության 10.10.2019թ. թիվ 1422-Ն որոշման ընդունման ժամանակահատվածը՝ խախտումը վերաբերում է ՀՀ կառավարության 2017 թվականի մայիսի 4-ի N 526-Ն որոշմամբ հաստատված «Գնումների գործընթացի կազմակերպման կարգի» 100-րդ կետի 6-րդ ենթակետի գ. պարբերությանը, որն այդ պահին գործել է:

	5. ՀՀ էկոնոմիկայի նախարարություն
	19.05.2023թ.

	
	01/8918-2023

	Ի կատարումն Ձեր 05.05.2023թ. N 01/15-3/8855-2023 հանձնարարականի՝ Հայաստանի Հանրապետության պետական բյուջեի կատարման նկատմամբ հսկողության 2022 թվականի տարեկան արդյունքների վերաբերյալ հաշվետվությանը հավանություն տալու մասին ՀՀ կառավարության որոշման նախագծի վերաբերյալ հայտնում ենք, որ 2022թ.-ի ընթացքում ԳՖԿ-ի կողմից հետ է վերադարձվել 75 920 հազ. դրամ, որից 14 909,9 հազ. դրամը նորից վճարվել է ԳՖԿ-ին՝ ընթացիկ տարվա պարտավորությունների մարման նպատակով, քանի որ նպատակահարմար չէր ընթացիկ տարվա գումարները վերադարձնել պետական բյուջե և հետագայում կրկին բյուջեից գումար պահանջել՝ ընթացիկ տարվա պարտավորությունները մարելու համար, իսկ 61 010,1 հազ. դրամը ետ է վճարվել է պետական բյուջեի ազատ մնացորդի հաշվին:
	Առաջարկը չի ընդունվել:
Առաջրկությամբ ներկայացված 75, 920 հազ. դրամ գումարից 71,272.6 (70,172.6+1,100) հազ դրամը արդեն իսկ արտացոլված է հաշվետվության մեջ, իսկ ՀՀ պետական բյուջե վերադարձված մնացած գումարները ստուգման արդյունքներին չեն վերաբերվում:

	6. ՀՀ աշխատանքի և սոցիալական հարցերի նախարարություն
	22.05.2023թ.

	
	ՆՄ//12537-2023

	Ուսումնասիրելով Ձեր 05.05.2023թ. № 01/15-3/8855-2023 գրությամբ ներկայացված «Հայաստանի Հանրապետության պետական բյուջեի կատարման նկատմամբ հսկողության 2022 թվականի տարեկան արդյունքների վերաբերյալ հաշվետվությանը հավանություն տալու մասին» ՀՀ կառավարության որոշման նախագիծը` հայտնում եմ, որ վերջինիս վերաբերյալ բովանդակային առումով առարկություններ չունենք, սակայն նախագծին կից հավելված 1-ի 2-րդ բաժնի 2-րդ կետում ներկայացված ՀՀ աշխատանքի և սոցիալական հարցերի նախարարության կողմից վերականգնման ենթակա գումարների վերաբերյալ պետք է նշեմ, որ 2023 թվականի ապրիլի 1-ի դրությամբ 16,724.7 հազ. դրամի փոխարեն վերականգնվել է 24,138․5 հազ․ դրամ գումար։
	Առաջարկը ընդունվել է մասամբ:
Գրությամբ ներկայացված 24,138․5 հազ․ դրամ վերականգնված գումարի տարբերությունից` 7,413.8 հազ.դրամից (24,138.5-16,724.7) որպես ստուգման արդյունքներով ՀՀ պետական բյուջե վերականգնված գումար ընդունվում է ընդամենը 122.1 հազ.դրամը, իսկ 7,291.7 հազ.դրամը, որը 2022 թվականի հունիսի 20-ի վճարման հանձնարարականի համաձայն վերադարձվել է ՀՀ պետական բյուջե` որպես 2022 թվականի ֆինանսավորման չօգտագործված մնացորդ, ստուգման արդյունքներին չի վերաբերում: 

	7. ՀՀ քաղաքաշինության կոմիտե
	25.05.2023թ.

	
	01/27.3/6563-2023

	«Հայաստանի Հանրապետության պետական բյուջեի կատարման նկատմամբ հսկողության 2022 թվականի տարեկան արդյունքների վերաբերյալ հաշվետվությանը հավանություն տալու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք.
-	Նախագծի «ՀՀ քաղաքաշինության կոմիտե» բաժնում անորակ կատարված աշխատանքները 4-րդ պարբերությունում նշված է 6.789,8 հազար դրամ, իսկ նախավերջին պարբերությունում՝ 5.251,4 հազար դրամ: Առաջարկում  ենք 6.789,7 հազար դրամից առանձնացնել 1.538,4 հազար դրամը՝ որպես ակտով արձանագրված ոչ նպատակային աշխատանքներ,
- Նախագծի «ՀՀ քաղաքաշինության կոմիտե» բաժնում ներառված չէ «Վանաձորի գյուղատնտեսական քոլեջ» պետական ոչ առևտրային կազմակերպության շենքի վերակառուցման ավարտական ակտով նախատեսված 2.848,7 հազար դրամի նվազեցումը, ինչպես նաև «Վանաձորի N18 միջնակարգ դպրոց» պետական ոչ առևտրային կազմակերպության շենքի վերակառուցման մասով 2022 թվականի հոկտեմբերի 6-ին ՀՀ պետական բյուջե վերադարձված 172,7 հազար դրամը,
- Նախագծի «ՀՀ քաղաքաշինության կոմիտե» բաժնի վերջին պարբերությունում առաջարկվում է վերականգնված գումարը նշել 43.630,0 հազար դրամ, որում ներառված է վերը նշված ՀՀ պետական բյուջե վերադարձված 172,7 հազար դրամ գումարը,
- առաջարկում ենք Նախագծի «Հավելվածներ» ֆայլի համապատասխան աղյուսակում «Մուտքագրվել է պետական բյուջե» տողում ավելացնել 172,7 հազար դրամը, իսկ հանրագումարը դարձնել 43.630,0 հազար դրամ:
Միաժամանակ տեղեկացնում ենք, որ ՀՀ քաղաքաշինության կոմիտեի պատվիրատվությամբ իրականացվող «Վանաձորի Միքայել Թավրիզյանի անվան արվեստի պետական քոլեջ» պետական ոչ առևտրային կազմակերպության շենքի վերակառուցման շինարարական աշխատանքներն ամբողջ ծավալով ավարտվել են, ներկայումս իրականացվում է ճշգրտված ծավալների համադրման և կատարողական ակտերի ընդունման գործընթաց, որում նվազեցվել է նաև ՀՀ ֆինանսների նախարարության ֆինանսաբյուջետային վերահսկողության վարչության կողմից նշված օբյեկտում ստուգումների արդյունքում արձանագրված 31,326,000 ՀՀ դրամ ծավալը՝ պակասեցնելով դրանք կապալառու կազմակերպության կատարողականից, և ըստ էության կարող ենք արձանագրել, որ այդ գումարը նույնպես վերականգնվել է ՀՀ պետական բյուջե։
	Առաջարկը ընդունվել է մասամբ:
1-ին մասով ներկայացված առաջարկը ընդունվել է: Նախագծում կատարվել են համապատասխան փոփոխություններ:
[bookmark: _GoBack]Ներկայացված մյուս առաջարկները չեն ընդունվել, քանի որ գումարների վերադարձը, ինչպես նաև կատարողականից նվազեցումների և ծավալների պակասեցումների վերաբերյալ հավաստող համապատասխան փաստաթղթեր չեն ներկայացվել:

	8. ՀՀ Շիրակի մարզպետարան
	12.05.2023թ.

	
	N 01//04489-2023

	«Հայաստանի Հանրապետության պետական բյուջեի կատարման նկատմամբ հսկողության 2022 թվականի տարեկան արդյունքների վերաբերյալ հաշվետվությանը հավանություն տալու մասին» ՀՀ կառավարության որոշման նախագծի N2.1 հավելվածում ՀՀ Շիրակի մարզպետի աշխատակազմի մասով կատարել ենք փոփոխություն, հիմք ընդունելով մեր կողմից ՀՀ ֆինանսների նախարարություն ուղարկված 2023 թվականի մայիսի 11-ի թիվ 03//04455-2023 գրությունը:
	

Ընդունվել է: Նախագծում կատարվել է համապատասխան փոփոխություն:

